
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

কবিতাবলী।
১১



তবুও কেমন নীরব-মধুর,
মধুর-নীরব, হায়,

কি যেন জগতে রয়েছে ভাসিয়ে,
কি যেন আনিলে বায়;—

অপরূপ এক মনোহর জ্যোতি
ভাসে এ নয়ন পরে,

অপরূপ এক মনোহর রস
আমার হৃদয়’পরে।

তাহারি মাঝারে সোণার মূরতি
তাহার দেখিতে পাই;

তাহারি মাঝারে তাহারি দীপতি
বিনা আর কিছু নাই।

চলিয়া গিয়াছে এবে সেই নিশা,
আসিবে না পুনরায়,

উহারি মতন কত মধু নিশা,
চলিয়া গিয়াছে, হায়!

উহারি মতন কত মধু নিশা,
কত শত মধু দিবা,

দেখিয়া গিয়াছে প্রেমের কিরণে
আমার হৃদয় বিভা;—

